Оештырылган белем бирү эшчәнлеге конспекты “Юл билгеләре белән танышу”
Гыйльметдинова Гүзәл Сәлихҗан кызы
Яр Чаллы шәһәре 2 санлы МБМББУ  “Алсу” балалар бакчасы тәрбиячесе
Зурлар  төркеме
 Бурычлар:
· Үстерү: юл хәрәкәте билгеләре турында күзаллауларын
сөйләм телләрен үстерү, балаларның  кызыксынучанлыгын,  игътибарларын, хәтерләрен, логик фикерләү сәләтен үстерү. 
· Тәрбия: бер – берсенә ярдәм итү теләге булдыру, үзара бердәмлек сыйфатлары, җаваплылык хисе тәрбияләү, балаларның аңына юл хәрәкәте кагыйдәләрен бозу нәрсәгә китерәчәген төшендерү.
· Белем бирү: балаларның кисәтү, тыю, боеру, боеру, күрсәтүче, сервис билгеләре белән таныштыру, аларны аера белергә өйрәтү. 

Көтелгән нәтиҗәләр: кайбер юл билгеләрен өйрәнү танырга юл йөрү кагыйдәләренә төшенү, юлда очраган кыен очракларда югалып калмаска өйрәнү.

Эшчәнлек төрләре: уен эш, коммуникатив эшчәнлек, төркемләп эшләү, танып белү эшчәнлеге.

Шәхси эш: Катя, Самина белән юл билгеләренең исемнәрен дөрес итеп әйтү өстендә эш.
Сүзлек эше:  светофор, җәяүлеләрнең юлны аркылы чыгу урыны билгесе, тыючы, кисәтүче,
күрсәтүче билгеләр.

УМК куллану: сүзле уен “Кулларга без тотындык”
Алдан башкарылган эшләр: тарнспорт чаралары белән танышу, юл йөрү йөрү билгеләре турында табышмаклар, шигырьләр өйрәнү, юл йөрү билгләре төшкән карточкалар, иллюстрация, рәсемнәр карау, юл йөрү кагыйдәләрен өйрәнү, юлда булырга мөмкин булган төрле ситуацияләрне күзәтү.

Җиһазлау: хат, проектор, мальберт, презентация,  экран, юл билгеләре, ”Юл билгеләре” дидактик уен,  рульләр.




[bookmark: _GoBack]Эшчәнлек барышы.
I . Оештыру өлеше
- Балалар, әйдәгез кулга-кул тотынышыйк.
Кулларга без тотындык,
Бер-беребезгә елмайдык.
Җылы китте кулларга,
Рәхәт булды дусларга.
   
II . Төп өлеш
1. Сюрприз моменты. Хат уку.
-Балалар, бүген мин балалар бакчасына килгәндә миңа хат ташучы менә шундый хат тапшырды. Кемнән икән бу хат? Әйдәгез, тыңлагыз әле хатның эчтәлеген. 
“Хөрмәтле балалар! Без елның кайсы вакыты булуына карамастан һәр көнне иртәдән кичкә кадәр, ә кайберәүләребез төннәрен дә,  кар – бураннарга карамыйча, томанда да, эсседә дә, пычракта да, тайгак юлларда да машина йөртәбез. Көн дәвамында без зур ара узабыз, шуңа күрә ул арыйбыз, көн ахырына безнең игътибарыбыз кими. Менә сез җәүялеләрдән бик аз таләп ителә, бары тик урамнарда һәм юлларда юл хәрәкәте кагыйдәләрен төгәл үтәү, юл билгеләрен аеру, аның нәрсә аңлатканын белү, үтәү, тәртипле булу гына кирәк. Безнең үтенечебез: юлларда хәфев – хәтәр булмасын өчен сез кечкенәдән юл йөрү кагыйдәләрен һәм дә юл билгеләрен өйрәнегез һәм аларны төгәл үтәгез!”

-Балалар, кем язды икән бу хатны сезгә? (Машина йөртүче)
-Машина йөртүченең сезгә нинди үтенече бар? (юл йөрү кагыйдәләрен һәм дә юл билгеләрен өйрәнегез һәм аларны төгәл үтә)
-Балалар, менә безгә автомобиль йөртүче тагы нәрсә салып җибәргән икән конвертка? (Юл билгеләре)
-Без сезнең белән юл билгеләрен өйрәнә башлаган идек инде, ә бүгенге эшчәнлегебездә аларны нинди төркемнәргә бүленгәнен һәм аларның ничек аталуларын өйрәнербез.

2. Юл билгеләрен аеру.
-Бүген без эшчәнлегебездә юл билгеләренең төрләре турында сөйләшербез
-Балалар, менә өстәлдә төрле юл билгеләре ята. Хәзер безгә фигураларына карап, бу юл биремнәрен төркемнәргә бүлергә кирәк. (Берничә бала чыгып юл билгеләрен төсләренә фигураларына карап аералар)
	
“Кисәтү билгеләре”
-Балалар, карагыз әле, менә мондагы юл билгеләренә, сезгә таныш юл билгесе бармы?
-Бу юл билгеләре бер - берсенә нәрсә белән охшаш? (өчпочмак формасында, кызыл кайма эченә алынган). Алар машина йөртүчеләрне төрле хәлләр турында кисәтә.
Бу кисәтү юл билгеләре (предупреждающие). Сак булыгыз дигәнне аңалата (Сак булыгыз балалар, сак булыгыз җәяүлеләр юлы, сак булыгыз ремонт эшләре бара, сак булыгыз җәяүлеләр юлы, куркыныч борылыш, тигезсез юл, )
Сез ничек уйлыйсыз, «ир-ат җир казый " дигән билге нәрсә турында әйтә ала- анда юл эшләре бара);  ә "Җәяүленең юлны аркылы  чыгуы" - алда җәяүлеләр кичү юлы бар), "Йөгерүче балалар» – ( мәктәп янында - сак булыгыз балалар); "Поезд" - (алда тимер юл кичүе); "Велосипед" - (алда велосипед юлы) яки алда тигез юл, яки тайгак юл, ә бәлки куркыныч борылыш булырга мөмкин.

“Тыю билгеләре тукталышы.”(запрещающие знаки)
Балалар, ә менә мондагы юл билгеләре арасында сезгә таныш юл билгесе бармы?
Бу тукталыштагы юл билгеләре бер - берсенә нәрсә белән охшаш? (бу юл билгеләре түгәрәк формада, кызыл кайма эченә алынган)
Кызыл түгәрәк эчендә тыючы билгеләр тамгалана. Алар ярамый дигәнне, тыела дигәнне аңлата. (Машина белән кермәскә, җәяүлеләргә йөрергә тыела, велосипедта йөрергә ярамый, хәрәкәт тыела, уң якка борылу тыела, сул якка борылу тыела, тукталыш тыела)

 “Боеру билгеләре”
-Балалар, ә бу юл билгеләре нинди формада, игътибар белән карагыз. (зәңгәр түгәрәк формасында) 
-Ә зәңгәр түгәрәккә ак төс белән нәрсәләр ясалган? (уклар)
[image: Описание: Картинки по запросу "картинка движение прямо"]-Менә бу зәңгәр түгәрәк формасында ясалган уклар төшерелгән юл билгеләре боеру билгеләре (предписывающие) дип атала. Бу юл билгеләре машина йөртүчеләргә хәрәкәт итүнең юнәлешләрен күрсәтә (хәрәкәт турыга, хәрәкәт уңга, сулга, җәяүлеләр юлы, велосипед юлы).

1. Ял минуты “Борылышлар”
Тәрбияченең кулында «хәрәкәт турыдан-туры», «хәрәкәт уңга», «хәрәкәт сулга», «хәрәкәт тыела» билгеләре бар.Әгәр тәрбияче "хәрәкәт турыга » билгесен күрсәтсә, балалар, руль тоткан кыяфәт ясап, алга таба хәрәкәт итәләр;  әгәр «хәрәкәт уңга» билгесе — балалар уңга борыла; 
әгәр «хәрәкәт сулга» билгесе булса— балалар сулга борыла; 
«хәрәкәт тыела» билгесе булса, балалар туктый.
 
“Күрсәтүче билгеләр”(Информационно - указательные)
-Балалар, карагыз әле монда, бу билгеләр махсус боеру билгеләре дип атала.
-Боеру билгеләреннән болар нәрсә белән аерылалар? (зәңгәр турыпочмак формасында)
-Бу юл билгеләре нәрсә аңлаталар? (автобус, трамвай, троллейбус тукталышлары,җәяүлеләрнең юлны аркылы чыгу юлы, торак зонасы)

“Сервис билгеләре”
- Сервис билгеләре алда хастаханә, кунакханә, телефоннан сөйләшү мөмкинлеге, ял итеп алу мөмкинлеге булуын күрсәтә.
-Алар нинди формада?
-Сез мондый билгеләрне күргәнегез бармы?

4.Уен ситуациясе “Нинди юл билгесе кирәк?”(экранда рәсемнәр күрсәтү һәм бу очракта нинди юл билгесе булырга тиеш, балалар 3 билге арасыннан тиешле юл билгесен әйтәләр)

5.Пазлы җыю“Бу нинди юл билгесе?” (балалар төркемнәргә бүленеп пазлы җыя, килеп чыккан юл билгесен танып әйтәләр )

6. Сүзле уен “Уйла һәм әйт”
-Җиңел автомобильнең  ничә тәгәрмәче бар? (Дүрт.)
-Бер велосипедта ничә кеше йөри ала? (Бер.)
-Тротуар буенча кемнәр йөри? (Җәяүле.)
-Автомобиль белән кем идарә итә, кем йөртә? (Шофер.)
-Автобуста утырып барган кешеләр кемнәр була? (пассажир)
-Машиналар йөрү өлеше ни өчен кирәк? (Транспорт хәрәкәте өчен.)
-Җәяүле яки машина йөртүче юл хәрәкәте кагыйдәләрен бозса нәрсә була? (Авария яки юл транспорт һәлакәте)
-Светофорның иң өстәге төсе нинди? (Кызыл.)
-Җәяүлеләр светофорында ничә сигнал бар? (Ике.)
-Транспорт светофорының ничә сигналы бар? (Өч.)
-Җәяүлеләрнед юлны аркылы чыгу нинди хайванга охшаган? (Зебра.)
-Нинди машиналар махсус тавыш һәм яктылык сигналлары белән җиһазландырылган? (“Ашыгыч ярдәм”, “янгын” һәм “милиция” машиналары.)
-Светофоның иң астагы төсе нинди? (яшел)

III. Йомгаклау өлеше.
- Сезгә бүген эшчәнлектә авыр биремнәр булдымы?
-Нинди юл билгеләре белдегез? (кисәтүче, тыючы, мәгълүмати-күрсәтмә, сервис билгеләре)
-Ойгә кайткач әниләрегезгәнинди юл билгеләрен ясап күрсәтерсез?
-Юл билгеләре белүегезне кем белән бүлешерсез?

Әдәбият исемлеге:

